
Utoqqalinersiaqarneq pillugu Inatsisartut inatsisaannik nr. 20, 23. november 2015-

meersumik UPA2021-imut allanngortitseqqullugit Naalakkersuisut 

peqquneqarnissaannik Inatsisartut aalajangiiffigisassaattut siunnersuut, taamaalilluni 

pisortanit utoqqalinersianik pisartagaqarsinnaaneq 66-inik ukioqalernermit 

pisussanngorlugu allanngortinneqarluni. 

(Partii Naleqqap Inatsisartunut ilaasortaatitai) 

 

Kalaallit Nunaanni utoqqalinermi pensionisiat tunngaviusumik aningaasartaata 

Qallunaat Nunaanni utoqqalinermi pensionisiat tunngaviusumik aningaasartaannut 

Qallunaat Nunaannilu soraarnerussutisiamik aaqqissuussinerup nalimmassarnissaanut 

Naalakkersuisut UKA2021-mi siunnersuummik saqqummiusseqqullugit 

peqquneqarnissaat pillugu Inatsisartuni aalajangiiffigisassatut siunnersuut. 

(Inatsisartunut ilaasortaq Peter Olsen, Inuit Ataqatigiit) 

 

 

  

Akissuteqaat 

(Isumaginninnermut, Ilaqutariinnut Inatsisinillu Atuutsitsinermut Naalakkersuisoq) 

Aappassaaneerneqarnera 

 

  

Aalajangiiffigisassatut siunnersuutinik taakkuninnga marlunnik Ilaqutariinnut 

Peqqissutsimullu Ataatsimiititaliamit peqqissaartumik suliaqarsimanerat Naalakkersuisut 

qujarusupput. 

 

Naalakkersuisut maluginiarpaat utoqqaat pineqartut iluaqutigisinnaasaannik 

aaqqiissutissarsisoqarnissaa pillugu ataatsimiititaliaq ersarissumik isumaqarmat. 

Naalakkersuisut utoqqarnut tunngatillugu periusissiornissaminni, ilaatigut ineqarnermik, 

paarsinermik isumassuinermillu kiisalu aningaasaqarnikkut tunngasunik imaqartussami, 

utoqqaat aningaasaqarnikkut atugaannik periarfissaannillu pitsanngorsaanissamik 

periarfissanik ataatsimiititaliap kissaateqarnera Naalakkersuisut eqqumaffigissavaat.  

 

Aningaasanut inatsimmut isumaqatigiissuteqarnikkut utoqqaat suliffillit timikkut tarnikkullu 

nungullarsimasut 65-inik ukioqalerunik utoqqalinersiaqalersinnaanerannut periarfissaat 

atuutiinnarneqarsinnaammat Naalakkersuisut nuannaarutigaat. 

 

Naalakkersuisut taamatut oqaaseqarlutik siunnersuut aappassaaniigassanngortippaat.  

 


